Supliches
33a Domënia ia por l’ann Aaa
Domënia dla Caritas
La pesc y la iustizia tl monn é al prigo por gauja de veres, de catastrofes y dla mudaziun dl clima, 
porchël sunse nos cristians inviá da se dé da fá, da daurí nosc cör y da daidé la jënt plü tormentada.
I periun le Signur ch'al nes dais la forza da se porvè y da se dé da fá.
1. I periun por la Dlijia: 
che le papa, i vëschi, i proi y döt le popul de Dî, sais da afronté i problems de nosc tëmp
y sintes süa responsabilité tl monn. (chît)  Crist, ascútesse – Crist, ejaudëscesse!
2. I periun por i governanc di popui:
ch’ai ais l'ardimënt da se mëte cuntra la violënza, l'opresciun y le sfrutamënt 
y chires la iustizia soziala y la pesc. (chît)  Crist, ascútesse – Crist, ejaudëscesse!
3. I periun por döta la jënt che ara sciafies da sfruté sü talënc,
che les popolaziuns tla meseria pois vire degnamënter: che i mituns pois jí a scora, 
che i jogn ciafes so tru y che i geniturs pois ti pité n daciasa a süa familia. (chît)  
Crist, ascútesse – Crist, ejaudëscesse!
4. I periun por chi che oress ester ion d'ütl por la sozieté, mo che n'á nia la forza:
Por les porsones amarades y por les porsones che é te na crisa y s'la vëiga. (chît)  
Crist, ascútesse – Crist, ejaudëscesse!
5. I periun por chi miliuns de porsones che é sön tru da s'un sciampé da veres y porsecuziuns,
che vir bele agn alalungia stlüc ite te aciampamënc y por i tröc feris dles veres. (chît)  
Crist, ascútesse – Crist, ejaudëscesse!
6. I periun por chi che se dá jö tl ciamp dla Caritas:
ch’ai ais la forza y i mesi da daidé, la sodesfaziun che so laur porta früt 
y ch’ai pois odëi che valch se müda.  (chît)  Crist, ascútesse – Crist, ejaudëscesse!
7. Aspetan do n cil y na tera nöia,
periunse che la plüra de tan de jënt che á pordü sü familiars te veres y catastrofes
se müdes te speranza. (chît) Crist, ascútesse – Crist, ejaudëscesse!
Signur, nosc Dî!
Scìnchesse to Spirit Sant, ch'i odunse ite ći che é dërt y ch'i s'astilunse aladô.
Láscesse ester massaries te tües mans, che to rëgn crësces, 
por Gejù Crist, nosc Signur. Amen.
ACLAMAZIUNS - KYRIE
Signur Gejú Crist, cun paraboles y ejëmpli dër concrec oste nes dé entusiasm
por le rëgn de Dî



Kyrie eleison / Signur, pieté.
Signur Gejú Crist, a vignun ti partësceste fora tü talënc y t'os ch'i i metunse 
a porté früc tl amur y tla ciarité

Christe eleison / Crist, pieté.
Signur Gejú Crist, ala fin de nosc tëmp messarunse dé cunt dl tröp y dl püch 
che te nes as surandé


Kyrie eleison / Signur, pieté.
